განმარტებითი ბარათი
„გამოძახებით აუდიოვიზუალური მედიამომსახურების მიმწოდებელთა ქცევის კოდექსის დამტკიცების შესახებ“ საქართველოს კომუნიკაციების ეროვნული კომისიის დადგენილების პროექტზე

ა) დადგენილების მიღების მიზეზი 
 
[bookmark: _Hlk166221508]„მაუწყებლობის შესახებ“ საქართველოს კანონის 76-ე მუხლის 37 პუნქტის შესაბამისად განისაზღვრა, რომ კომისიამ 2024 წლის 1 ივლისამდე უნდა მიიღოს გამოძახებით აუდიოვიზუალური მედიამომსახურების მიმწოდებელთა ქცევის კოდექსი.
[bookmark: _Hlk164951512]„მაუწყებლობის შესახებ“ საქართველოს კანონის 50-ე მუხლის პირველი პუნქტის თანახმად, „კომისია მედიამომსახურების მიმწოდებლებთან, ვიდეოგაზიარების პლატფორმის მომსახურების მიმწოდებლებსა და საზოგადოების წარმომადგენლებთან კონსულტაციების საფუძველზე, საჯარო ადმინისტრაციული წარმოების წესით იღებს მედიამომსახურების მიმწოდებელთა ქცევის კოდექსსა და ვიდეოგაზიარების პლატფორმის მომსახურების მიმწოდებელთა ქცევის კოდექსს“.
კომისიის მიერ „მაუწებლობის შესახებ“ საქართველოს კანონის, ევროკავშირის წევრი სახელმწიფოების პრაქტიკის გათვალისწინებითა და აუდიოვიზუალური მედია მომსახურების 2010 წლის 10 მარტის 2010/13/EU დირექტივის მოთხოვნების შესაბამისად  შემუშავებულ იქნა  გამოძახებით აუდიოვიზუალური მედიამომსახურების მიმწოდებელთა ქცევის კოდექსის პროექტი.
ბ) დადგენილების პროექტის არსი და დამახასიათებელი ძირითადი ნიშნები 
გამოძახებით აუდიოვიზუალური მედიამომსახურების მიმწოდებელთა ქცევის კოდექსის პროექტის ძირითადი პრინციპებია: ა) სიტყვისა და გამოხატვის თავისუფლება, სარედაქციო დამოუკიდებლობა და საჯარო ანგარიშვალდებულება, რაც ხელს უწყობს დემოკრატიული საზოგადოების განვითარებას; ბ) აუდიოვიზუალურ მედიამომსახურების სფეროში კონკურენტული გარემოს ხელშეწყობა, თავისუფალი მეწარმეობა, თანასწორობა და დამოუკიდებლობა; გ) სხვადასხვა სოციალური ჯგუფის ინტერესების გათვალისწინება მათი პოლიტიკური, კულტურული, ეთნიკური, რელიგიური კუთვნილების, წარმომავლობის, ენის, ასაკის და სქესის მიუხედავად; დ) პიროვნების პირადი ცხოვრების ხელშეუხებლობის უფლების პატივისცემა, გამოხატვის თავისუფლების საზოგადოებრივი ინტერესის დაბალანსება კონფიდენციალურობის დაცვით; ე) საჩივრების განხილვის პროცედურების განსაზღვრა.  
პროექტის მიხედვით, კოდექსის გამოყენებისას გამოძახებით აუდიოვიზუალური მედიამომსახურების მიმწოდებლის პროგრამაში დაცული უნდა იყოს ადამიანის ღირსება და სხვა პირთა ფუნდამენტური უფლებები, აზრის თავისუფალი ფორმირების ხელშეწყობით, მრავალფეროვნების, ტოლერანტობის და თანასწორობის პრინციპების დაცვით; პროექტის თანახმად, იკრძალება გამოძახებით აუდიოვიზუალურ მედიამომსახურების მიმწოდებლის მიერ ისეთი  მასალის გადაცემა, რომელიც შეიცავს ძალადობის ან სიძულვილის წაქეზებას, ან ტერორიზმისკენ საჯარო მოწოდებას; გამოძახებით აუდიოვიზუალური მედიამომსახურების მიმწოდებლის პროგრამები პატივს უნდა სცემდეს საქართველოში მცხოვრებ ყველა კულტურულ, რელიგიურ, ეთნიკურ და სოციალურ ჯგუფს, განსაკუთრებით დაუცველ პირებს და ჯგუფებს; გამოძახებით აუდიოვიზუალური მედიამომსახურების მიმწოდებელი თავისუფალია შექმნას მასალა  პროფესიული და საზოგადოებისთვის მისაღები ღირებულებებისა და ეთიკური სტანდარტების დაცვით;
კოდექსის პრინციპების დაცვისას, გამოძახებით აუდიოვიზუალური მედიამომსახურების მიმწოდებელმა უნდა გაითვალისწინოს მასალის კონტექსტი და სხვა ობიექტური ფაქტორები.
წარმოდგენილი პროექტის მიხედვით, კოდექსის მიზანია უზრუნველყოს, რომ ყველა გამოძახებით აუდიოვიზუალური მედიამომსახურების მიმწოდებელი პასუხისმგებელი იყოს პროფესიული ეთიკის სტანდარტების დაცვაზე და ანგარიშვალდებული საზოგადოების წინაშე. 
წარმოდგენილი პროექტი ასევე არეგულირებს ისეთ საკითხებს, როგორიცაა პირთა ზიანისა და შეურაცხყოფისგან დაცვა. ასევე პროგრამების სიზუსტე, სამართლიანობა და მიუკერძოებლობა არის გამოძახებით აუდიოვიზუალური მომსახურების მიმწოდებელთა მნიშვნელოვანი ვალდებულება და პროგრამის შინაარსთან მიმართებაში ყველა დაინტერესებული პირის პასუხის უფლების უზრუნველყოფა.
კოდექსის პროექტი ასევე ითვალისწინებს გამოძახებით აუდიოვიზუალური მედიამომსახურების მიმწოდებელითა მხრიდან პირთა და განსაკუთრებით არასრულწლოვანთა პირადი ცხოვრების ხელშეუხებლობის უფლების დაცვის საკითხებს.
წარმოდგენილი კოდექსის პროექტი არეგულირებს წინასაარჩევნო კამპანიის გაშუქების, უფასო და ფასიანი პოლიტიკური რეკლამისა და საზოგადოებრივი აზრის კვლევის საკითხებს;
წარმოდგენილი პროექტი ასევე ადგენს წესებს გამოძახებით აუდიოვიზუალური მედიამომსახურების მიმწოდებელთა მხრიდან  დანაშაულის და ანტისოციალური ქცევის შესახებ, ასევე  შეიარაღებულ კონფლიქტთან, უბედურ შემთხვევასთან და საგანგებო სიტუაციებთან დაკავშირებული ინფორმაციის გავრცელებასთან დაკავშირებით.
წარმოდგენილი პროექტი ითვალისწინებს გამოძახებით აუდიოვიზუალური მედიამომსახურების მიმწოდებელთა მიერ თვითრეგულირების ეფექტური მექანიზმის შექმნასა და დაინტერესებულ პირთა საჩივრების განხილვის პროცედურებს.
წარმოდგენილი კოდექსის მიხედვით, ამ კოდექსის მოთხოვნების დარღვევაზე რეაგირება ხორციელდება თვითრეგულირების ეფექტური მექანიზმის ფარგლებში.
გ) დადგენილების პროექტის საფინანსო-ეკონომიკური გაანგარიშება 
დადგენილების პროექტის მიღება გავლენას არ მოახდენს სახელმწიფო ბიუჯეტის საშემოსავლო და ხარჯვით ნაწილებზე.

დ) გენდერული თანასწორობის მდგომარეობაზე კანონქვემდებარე ნორმატიული აქტის პროექტის მოსალოდნელი ზეგავლენის შეფასება 
 დადგენილების პროექტის მიღებით გენდერული თანასწორობის მდგომარეობაზე ზეგავლენის მოხდენა მოსალოდნელი არ არის. 
 ე) ევროკავშირის ის სამართლებრივი აქტი, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან 
 ასეთი არ არსებობს.  
 ვ) დადგენილების  პროექტის ავტორი და წარმდგენი 
 დადგენილების პროექტის ავტორი და წარმდგენია საქართველოს კომუნიკაციების ეროვნული კომისია. 

